
Málefni: Frumvarp til laga um br. á lögum 90/2003 um tekjuskatt, með
síðari breytingum, 659 mál.

Með tölvupósti dags. 14. júní s.l. óskaði Efnahags- og skattanefnd Alþingis eftir 
umsögn Félags löggiltra endurskoðenda (FLE) um ofangreint málefni.
Samkvæmt samþykktum félagsins sendi stjómin ofangreint erindi til álitsnefndar 
FLE sem tók málið til umfjöllunar.
Álitsnefndin tók málið til umfjöllunar og gerir meðfylgjandi athugasemdir við 
frumvarpið :

1. gr. a -  Aðilar í atvinnurekstri
í frumvarpinu kemur fram að aðilum í atvinnurekstri verði heimilað að fyma 
eignir, sem fymanlegar eru skv. 33.gr., um fjárhæð sem nemur efitirstöðvum 
eftirgjafarinnar þegar tekið hefur verið tillit til yfirfæranlegs taps og þeirra 
skattfrelsismarka sem nefnd eru í 1 .mgr. Hér er ákveðinn hópur fyrirtækja skilinn 
eftir, en útgerðarfyrirtæki og bændur eiga yfirleitt eignir sem skiptast í fymanlegar 
og ófymanlegar eignir. Til að jafna stöðu þeirra og annarra rekstraraðila væri 
hægt að heimila fymingu (niðurfærslu) á kvóta í fiskveiðum og fullvirðisréttar í 
landbúnaði, en í dag eru heimilar niðurfærslur slíkra eigna á móti söluhagnaði af 
sams konar eignum.
í 5.mgr. segir að ákvæðið gildi ekki um eftirgjöf skulda milli móður- og 
dótturfélaga og í greinargerð kemur fram það eigi við þegar eitt félag á meira en 
50% í öðru og að þetta sé gert í þeim tilgangi að koma í veg fyrir misnotkun. Það 
er hugsanlegt að þetta vinni gegn tilgangi laganna, sérstaklega þar sem margar 
lánastofnanir hafa leyst til sín félög í heilu lagi vegna fjárhagserfiðleika og eru að 
koma viðkomandi félagi í rekstrarhæft ástand. Lánastofnunin á því meira en 50% 
í viðkomandi félagi og munu lögin því ekki gagnast við slíkar aðstæður. Það væri 
því möguleiki að undanskilja eignarhald lánastofnana frá þessu ákvæði.
Það er eitt mengi fyrirtækja sem skilið er eftir í frumvarpinu, en það eru 
eignarhaldsfélög utan um hlutabréfaeign. Flestir rekstraraðilar sem til greina 
koma að muni nýta sér þá ívilnun sem í boði verður með þessu frumvarpi eiga



yfirfæranlegt skattalegt tap sem nýta skal á móti eftirgjöf skuldanna. 
Yfirfæranlega tapið hefur þannig oftast myndast við gjaldfærslu gengistaps, 
verðbóta og eignarýrnunar eða sölutaps. Aftur á móti eru sölutap og virðisrýrnun 
hlutabréfa í eigu rekstraraðila ekki frádráttarbær kostnaður og hefur því ekki 
safnast upp eins mikið tap í slíkum félögum og er hugsanlegt að hluti þeirra endi í 
gjaldþroti vegna álagðra skatta, þrátt fyrir að tekist hafi að endurskipuleggja 
rekstur þeirra.

1. gr. b -  Einstaklingar
Eins og frumvarpið liggur fyrir þá virðist það fremur flókið í framkvæmd fyrir 
einstaklinga og þá sérstaklega þá einstaklinga sem búa við bága stöðu og hafa
e.t.v. ekki efni á að leita sérfræðiaðstoðar við framtalsgerð sína og tryggja þannig 
rétt sinn. Þetta á bæði við um útreikninginn sjálfan, frestunina og síðan 
dreifmguna á 5 ár.
Eins og frumvarpið lítur út þá mun tekjufærsla vegna eftirgjafar skulda sem fer 
umfram skattfrelsismörk hjá einstaklingum verða færð eins og hverjar aðrar tekjur 
og þannig hafa áhrif á vaxtabætur og bamabætur hjá ákveðnum hópi af fólki. 
Einnig mun það geta haft áhrif á í hvaða skattþrepi fólk verður skattlagt í þriggja 
þrepa skattkerfinu.
í greininni kemur orðið „veðskuld“ all oft fyrir og í 1 .mgr. er gert að skilyrði að 
einungis veðskuldir sem ekki tengjast atvinnurekstri falli undir greinina. Skuldir 
einstaklinga geta verið með margs konar hætti, svo sem yfirdráttarlán, 
greiðslukortaskuld, skuld vegna ábyrgða sem falla á viðkomandi og aðrar 
samningsbundnar skuldir. Þessar skuldir þurfa ekki endilega að vera veðskuldir í 
öllum tilvikum, en líklegt ber að telja að þegar lánastofnun hyggst leiðrétta 
skuldastöðu einstaklings þá horfi hún heildstætt á skuldamál hans en ekki aðeins 
veðskuldir.

2.gr.
Greinin hljóðar þannig: „ Lög þessi öðlast þegar gildi.“ Lagt er til að greinin 
orðist: „ Lög þessi öðlast þegar gildi, og koma til framkvæmda við álagningu 
2010 . “

Með því er tekinn af allur vafi og jafnframt kemur það skýrt fram að ákvæðunum 
megi beita við álagningu 2010 vegna ársins 2009.

